
పరమయోగివిలాసము.













నల పట్టణమునకు న మ్మహాతటిని

యెలమిఁ బుష్పాంజలు లిచ్చెనోయనఁగఁ 

గడలతా కుల మౌక్తికములు బిట్టెగసి 

వడిదదంగణభూమి వర్షించుచుండు 

మందాకినీనదీమహితకల్లోల 

[1]మందానిలాలోల మంజుకేతువులు 

గోపురాన్వితము లై గోపురాగ్రములఁ 

బ్రాపించి రతిపరిశ్రాంతి నున్నట్టి 

యమరదంపతుల మై నందందవొడము 

చెమరులోర్పుచునుండుఁ జిత్రవైఖరుల 

వరహేమవర్ణలు వసియించినట్టి 

హరినీలమణిమయ హర్మ్యవాటికలు 

అసమయశంపాన్వితాంబు దోదయము 

పసలుపుట్టించు నప్పసము నచ్చటను

శ్రీద్యోతితుఁడు మునిసిద్ధసేవ్యుండు 

నాద్యుండు నైన శ్రీహరియుండు నందు 

నత్యంతశుభశీలు రమలమానసులు 

శ్రుత్యంతవేదు లచ్చోటి భూసురులు 

వీరు వారనక య వ్వీటిలోనున్న 

పౌరులు పరమప్రసన్నులే తలఁప






	↑ మందాకినీలోల.

		 ఈ పేజీలో చివరి మార్పు 6 మే 2020న 11:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

